
6. december 2021  

 

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara. 

 

Naalakkersuisunut apeqqut: 

1. Qanga Qasigiannguani aaliangersimasumik nakorsaaruppa? 

2. Qasigiannguani nakorsaarunneraniit nakorsanut taartaasartunut aningaasat qassit 
maannakkumut atorneqarsimappat? 

3. Qasigiannguani nakorsaqarniarnerup qanoq pitsanngorsaavigineqarnissaa 
Naalakkersuisut pilersaaruteqarpat? 

4. Naalakkersuisut taamaattussaannartut isingilerpaat Qasigiannguani taartaasartumik 
nakorsaqarnera? 

5. Qasigiannguani kingutilerisumik qaqugu atorfinitsitsisoqassava? 

6. Aasianni ernisarfiup qaqugu ammarneqarnissaa Naalakkersuisut pilersaarutigivaat? 

(Inatsisartunut Ilaasortaq Kristian Jeremiassen, Inuit Ataqatigiit) 

 

Tunngavilersuut: 

Apeqquteqaatinni takutikkusuppara qangarsuarli aaliangersimasumik nakorsaarunnikuusungut 
taartaasartunik nakorsaqartartugut, taartaasut takkukkaangamik nakorsiat aallaqqaataaniit 
nassuiaasarput nakorsianut ilungersunartumik, taamaammat pisariaqarpoq aaliangersimasumik 
nakorsaqalernissaa.  

Ilanngullungu paaserusuppara Qasigiannguit nakorsaarunneraniit taartaasartunut aningaasat qassit 
atorneqarsimanerut aningaasarsianut, ineqarnermut, angalanermullu. 

 

Nakorsaqannginnera kingutilerisoqannginnera taamaattussaannartut 
isingineqarsinnaajunnaartariaqarpoq ukiorpassuimmi amingaatingineqarput Qasigiannguani. 

Aamma paaserusuppara qaqugu kingutilerisumik Qasigiannguani atorfinitsisisoqassanersoq. 
Siornatigut kingutilerisoq aammalu nakorsaq inatsisartunut ilaasortaanngikkallaramali 
Naalakkersuisoqarfimmut saaffinginnissutinginikuuakka maannamut kinguneqanngittumik naak 
atorfinitsitsinissamik sulisoqartoq inuttarssarsiuineq eqqarsaatingalungu Naalakkersuisuusimasut 
akissuteqarnikuungaluartut. 

Naggasiullungulu apeqqutinginiarpara Aasianni ernisarfik ammarneqarnisarpa. Ernisarfik 
matuneqarnikuuvoq innuttaasunut erniniartunut ajorseriaataasumik illoqarfinnut allanut 
aallartariaqarlutik, Aasiaat inuttuujuvoq taamaammat ernisarfeqartariaqarpoq. 

Neriuppunga apeqqutikka ullut suliffiusut qulit qaangiutsinnangit akineqassasut. 


